
€COLOXiA NO COTIAN

A OFICINA € O MeDIO AMBIENTE

Cando se fala de ecoloxia na vida cotia pensamos en como mellorar ou ambientalizar o noso fogar. Porén, a ecoloxia no
dia a dia podemos levala mais ala da nosa casa, xa que pasamos unha boa parte do dia fora. Estamos mais de 1.700
horas anuais no noso lugar de traballo, polo que ben merece que lle dediquemos un capitulo desta seccion de Cerna.
Comezamos pola oficina.

OFICINA: CASA E /OU TRABALLO

A oficina, o estudo ou o despacho ¢
un espazo que pode ser para moitos de
no6s o lugar de traballo habitual, ben
sexa este remunerado, ou o lugar que
cada un de nos ten na sua casa dedica-
do a ler, estudar, traballar, etc. Mudar
comportamentos na oficina como espa-
zo colectivo ou como espazo individual
na casa pode achegar o seu grao de area
a acadar unha vida cotia mais ecoldxica.

Levar a ecoloxia da casa a oficina
pode ser positivo dende un punto de
vista ambiental pero tamén da nosa
salide, € mesmo pode ser un exemplo
para compafieiros e unha mostra de
coherencia ambiental, para os que tra-
ballen ou gusten deste campo.

A ambientalizacion da oficina contri-
bue a mellorar a xestién dos recursos que
nela empregamos o que podera ter reper-
cusions econdmicas xa que o aforro de
enerxia e auga pode levar unha reducion
nas facturas de luz, calefaccion e auga.
I[gualmente unha oficina na que se
empreguen materiais ecoloxicos, que

presente unha boa iluminacion e ventila-
cion pode contribuir a que a nosa saude
non se vexa trastornada. Xa falamos aqui
(Cerna n° 42 ) que hoxe en dia hai mais
sustancias tdoxicas dentro das nosas casas
que no exterior, o que da lugar ao cofie-
cido como “sindrome do edificio enfer-
mo" responsabel de trastornos diversos,
que sumados ao ruido, a contaminacion
electromagnética, etc pode provocar
doenzas varias, estres... € probablemente
unha baixa por enfermidade.

A hora de propofier medidas de mello-
ra ambiental na oficina podemos facelo
de forma individual ou ben consultando
cos compaiieirofas ou a direccion do cen-
tro de traballo. Unha auditoria ambiental
do espazo de traballo e un sequimento
das melloras propostas e actuacions rea-
lizadas pode facer que estas se estendan
a outras oficinas ou se adopten como
medidas estruturais da empresa.

RECURSOS DA OFICINA

Entre os recursos dos que facemos uso
oficina estan a enerxia (iluminacion, com-
putadores, calefaccion), a auga, o mobi-

liario, as ferramentas e material de uso
funxibel (lapiseiros, bolis, rotuladores,
pegamento, sobres e papel, cartuchos de
tinta...), os equipos electronicos, e tamén
as pillas e outros produtos perigosos.

Neste espazo xérase unha seria de
residuos semellantes aos do fogar ainda
que a meirande parte destes residuos
asimilabeis aos urbanos, soen ser papel-
carton e inertes (botellas de auga, carpe-
tas de plastico, etc). Producense tamén
residuos voluminosos ao facer cambio de
mobiliario na oficina, residuos electroni-
cos, ordenadores, impresoras, mobiles,
etc. Outros residuos a ter en conta son os
tdxicos e perigosos, pegamentos, pillas e
baterias, produtos de limpeza, o toner da
fotocopiadora, etc.

EFECTOS SOBRE O MEDIO

O consumo destes recursos pode
influir na contaminacion da auga (uso
de bolis e rotuladores con tintas toxicas,
deterxentes con fosfatos), contribuindo
ao esgotamento dos recursos (consumo
de enerxia superflua ou fantasma, usos
de papel non reciclado, correspondencia

innecesaria, ....) ou aumentando a pro-
blematica dos residuos (non reducindo e
reutilizando, empregando produtos dun
sO uso, non separando residuos espe-
cialmente os toxicos, etc), asi como pro-
vocando problemas para a saude e des-
baldimento econdmico.

A minimizacion dos impactos cita-
dos pode acadarse mediante o uso
racional dos recursos, o emprego de
recursos renovabeis, a reducion do uso
de toxicos, a reutilizacion, etc. ADEGA
ten demandado das administracions
competentes (Xunta, Concellos, etc) e
tamén das empresas o potenciamento
nos postos de traballo de medidas
correctoras deste tipo, con medidas que
incidan en aspectos como a contrata-
cion de servizos, o uso de produtos eco-
l6xicos e do pais, a reducion da cantida-
de de residuos producidos, etc.

COMO EQUIPAR A OFICINA

A hora de mercar produtos de ofici-
na, dende o mobiliario até produtos fun-
xibeis deberemos ter en conta que estes
sexan produtos certificados polos orga-
nismos ambientais competentes, homo-
logados e que cumpran coa maior can-
tidades de criterios ecoloxicos. Se non
dispofiemos de produtos con etiquetas
ecoloxicas deberemos logo atender a
nosa (eco) loxica. Sera mellor un produ-
to feito con materias reciclabeis fronte a
outro que non o estea, mais se tamén ¢é
biodegradabel ou estd feito cun Unico
material para logo ter unha reciclaxe
sinxela, tanto mellor.

O papel é un dos residuos que se
xeran en maior cantidade na oficina.
Segundo unha estimacion do concello
de Barcelona, o consumo de folios ao
ano é de perto de 38 milléns nesta enti-
dade, uns "26 kg por traballador/a e
ano" Tratase dun dos recursos mais
empregados nas oficinas.

O emprego de recursos informaticos
como o correo electronico pode reducir

o uso de papel. Porén, o material usado
en informatica e ofimatica € moi amplo:
disquetes, cartuchos de impresoras,
téner da fotocopiadora, aparellos do fax,
calculadoras, Cds, etc. Son produtos
moitos deles téxicos e perigosos, dun sé
uso e dificiles de reciclar. Cada vez xéra-
se unha cantidade maior de residuo
electronico, polo que as medidas de pre-
vencion estan a tomar crecente interese.

IDEAS PARA AMBIENTALIZAR A OFICINA

Papel: folios, libretas, cadernos de notas...

- Emprega papel reciclado fronte ao papel ecoldxico (non ten certificacion oficial e convén
elixir aqueles nos que se indica que non se empregou cloro ou que este é inferior a 15
ppm). O mais importante: usa o papel polas duas caras.

- Separa o papel do resto dos residuos e organiza a recollida no contedor municipal ou, se
€ moita cantidade, cunha empresa recuperadora.

- Usa o correo electronico: podes aforrar moitos sobres, papeis e cartos.

Material de escrita: lapis, bolis, rotuladores, marcadores...

- Tenta que tefian a minima cantidade de compofentes diferentes (para favorecer a sta reci-
claxe)

- Usa lapiseiros ou bolis recargabeis, para reducir carcasas.
- Se os mercas de plastico, que non sexan de PVC, e a poder ser de plastico reciclado.

- Moitas tintas e pigmentos dos bolis e marcadores fluorescentes tefien espesantes, disol-
ventes organicos (formaldehidos), colorantes e metais pesados: pideos de base acuosa.

Arquivadores

- Tenta que sexan dun s6 material e a poder ser reciclabel como os arquivadores de carton.
Mellor aqueles fabricados con papel ou cartdn reciclado.

- Evita clasificadores de PVC.
- Reusa caixas de agasallos, arquivadores vellos, caixas de zapatos, etc.

Colas, pegamentos e correctores

- A cola branca e a goma arabiga son mais recomendabeis que as barras adhesivas: as pri-
meiras son de base acuosa mentres estas Ultimas soen ir envasadas en PVC e contefien
disolventes organicos.

- Coidado coas colas de contacto rapidas: soen ter produtos téxicos.
- Usa cintas correctoras no lugar de liquido corrector.
- Usa cintas adhesivas con portarrolos intercambiabeis, evita as de usar e tirar.

Informatica e ofimatica

- No momento de mercar computadores e outros aparellos, ten en conta o consumo de ener-
xia, a lonxevidade e a reciclabilidade dos materiais.

- Elixe calculadoras e aparellos semellantes accionados con enerxia solar.

- Elixe para o uso cotidn a opcion de imprimir en "borrador”.

- Lembra que os residuos de todos estes materiais tefien ou deberian ter un tratamento
especifico (fluorescentes, toner, aparellos electronicos...). Consulta con empresas especia-
lizadas a recollida destes residuos, xa que en moitos casos son asimilabeis a residuos toxi-
COS € perigosos.

Auga e enerxia

- Emprega lampadas de baixo consumo

- Apaga as luces, os computadores e aparellos electronicos cando marches da oficina.

- Reduce a presion da auga que chega a oficina e emprega atomizadores nas billas do local.
- Emprega sistemas de dobre descarga ou de dobre pulsador nos WC.

